
ХАТТАМАСЫ

Тараз қаласы		            № 9              	        12 маусым  2023 жыл 

Төрағалық етуші: Е. Үйсімбаев – облыс әкімінің орынбасары.
Қатысқандар: тізім бойынша (бейнебайланыс арқылы).

КҮН ТӘРТІБІ:

1. Облыс әкімдігінің білім басқармасы басшысының орынбасары М.Нысанбаевтың, Мойынқұм ауданы, Хантау ауылы, С.Сейфулин атындағы шағын орталықты орта мектебінің оқушысы және Жуалы ауданы, Көлбастау ауылының тұрғыны, Тараз инновациялық көпсалалы колледжінің студенті кәмілет жасқа толмаған жасөспірімдерінің орын алған оқыс оқиғасына байланысты зерделеу қорытындысы бойынша баяндамасы назарға алынсын.
2. Облыс әкімдігінің білім басқармасы (М.Өмірбек - жинақтау),  Ювеналды полияция басқармасы заңнама талаптарына сәйкес:  
Полиция департаментінің басшысына академия бітірген түлектерді бос тұрған ювеналды полиция бөлімшелеріне жұмысқа орналастыру, ювеналды штатты толықтыру жөнінде қызметтік хат әзірленсін.  
Мерзімі: 2023 жылдың 14 маусымына дейін.
	3. Облыс әкімдігінің білім басқармасы (М.Өмірбек - жинақтау),  аудандар мен Тараз қаласының әкімдері, аудандық және Тараз қалалық білім бөлімдерінің басшылары заңнама талаптарына сәйкес:   	 
	3.1. Мойынқұм және Жуалы ауданындағы кәмілет жасқа толмаған жасөспірімдердің орын алған оқыс оқиғасына байланысты жауапты тұлғалардың жауапкершілігі (мектеп, колледж директоры, олардың орынбасарлары, әлеуметтік педагог, психолог мамандары, сынып, топ жетекшілері және т.б7) қаралсын.
	Мерзімі: 2023 жылдың 16 маусымына дейін.
3.2. Орын алған оқиғаға байланысты облыс әкімдігінің білім басқармасы тарапынан аудан орталықтарында аудан әкімдерімен, білім саласына қатысты мамандармен және аудандық ішкі саясат бөлімдері мамандарының қатысуымен комиссия құрамы жасақталып, күнтізбелік жоспарға сәйкес, график бекітіліп, халық жиналатын мәдениет үйлерінде жиналыстар өткізілсін, ары қарай ауылдарда ауыл әкімдері мен аудандық білім бөлімдерінің басшылары ата-аналармен кездесу шараларын жүргізсін. 
	Мерзімі: 2023 жылдың 30 маусымына дейін.

4. Облыс әкімдігінің білім басқармасы (М.Өмірбек - жинақтау), аудандық және Тараз қалалық білім бөлімдерінің басшылары, колледж директорлары (мемлекеттік және мемлекеттік емес) заңнама талаптарына сәйкес:   	
	4.1. Психолог мамандары 11 сынып оқушыларының емтихандары мен колледж студенттерінің сессиясы кезінде балалардың көңіл күйін бақылауға алып, емтихан, сессия қорытындыларымен танысып, төмен балл алған, сессия тапсыра алмаған балалармен жұмыстар жүргізсін, директорлар тарапынан осы жұмыстарға аса назар аударып, бақылауда ұстасын.
	Мерзімі: 2023 жылдың 30 маусымына дейін.
4.2. «7 апталық жоба» бойынша жұмыс жүргізілсін, орталықтан келген ақпараттарды білім бөлімінің басшылары мектеп директорларына, сынып жетекшілері ата-аналар чатына жіберіп отырсын, аталған мәселені облыс әкімдігінің білім басқармасы қатаң бақылауда ұстасын.
Мерзімі: тұрақты. 
Хаттамалық тапсырмалардың орындалуын бақылау облыс әкімі аппаратының әлеуметтік-саяси мониторинг бөліміне жүктелсін.

